
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Bakirov Lutfillo Yuldoshaliyevich

Jo‘rayev To‘xtasin, Abdusattarov Odiljon, Boymatov Mexrojiddin, Maxkamov A’zimjon, 

Farida Nishanova

GAZNI QAYTA ISHLASH KORXONALARIDA 
BARQAROR RIVOJLANISH HOLATINING 
IQTISODIY TAHLILI VA BAHOLASH

Kudratkhodjaeva Ziyoda Kamol qizi
Toshkent davlat texnika universiteti 

“Sanoat iqtisodiyoti va menejmenti” kafedrasi tayanch doktoranti 
E-mail: ziyoda6661@gmail.com

Annotatsiya: Maqolada gazni qayta ishlash sanoatining jahon energiya xavfsizligini ta’minlash, yuqori qo‘shilgan qiy-
matli mahsulotlar ishlab chiqarish hamda eksport salohiyatini oshirishdagi o‘rni tahlil qilinadi. Dunyodagi yetakchi gazni 
qayta ishlash kompaniyalari faoliyati misolida gazni chuqur qayta ishlash, gaz-kimyo mahsulotlari ishlab chiqarish va 
LNG texnologiyalarini rivojlantirish tendensiyalari ko‘rib chiqiladi. “O‘zbekneftgaz” AJning asosiy iqtisodiy va moliyaviy 
ko‘rsatkichlari hamda Sho‘rtan gaz-kimyo majmuasining moliyaviy natijalari dinamikasi asosida korxonalarda resurslar-
dan foydalanish samaradorligi, daromad, xarajat va rentabellik ko‘rsatkichlarining o‘zgarishi baholanadi. Tahlil natijalari 
gazni qayta ishlash korxonalarida barqaror rivojlanish holatini integral iqtisodiy model orqali baholash hamda boshqaruv 
mexanizmlarini takomillashtirish bo‘yicha ilmiy-amaliy xulosalar chiqarish uchun asos bo‘lib xizmat qiladi.

Kalit so‘zlar: gazni qayta ishlash, gaz-kimyo majmuasi, barqaror rivojlanish, resurslardan foydalanish samaradorligi, 
daromad, xarajat, rentabellik, “O‘zbekneftgaz” AJ, LNG texnologiyalari.

Abstract: This article analyzes the role of the gas processing industry in ensuring global energy security, producing high 
value-added products, and enhancing export potential. Using the experience of the world’s leading gas processing com-
panies, it examines current trends in deep gas processing, gas chemical production, and the development of liquefied nat-
ural gas (LNG) technologies. Based on the dynamics of the main economic and financial indicators of JSC Uzbekneftegaz 
and the financial performance of the Shurtan Gas Chemical Complex, the study evaluates changes in resource utilization 
efficiency, revenue, costs, and profitability. The findings provide a scientific and practical basis for assessing the sustain-
able development of gas processing enterprises through an integrated economic model and for improving management 
mechanisms.

Keywords: gas processing, gas chemical complex, sustainable development, resource utilization efficiency, revenue, 
costs, profitability, JSC Uzbekneftegaz, LNG technologies.

Аннотация: В статье анализируется роль газоперерабатывающей промышленности в обеспечении мировой 
энергетической безопасности, производстве продукции с высокой добавленной стоимостью и повышении 
экспортного потенциала. На примере ведущих мировых газоперерабатывающих компаний рассматриваются 
современные тенденции развития глубокой переработки газа, производства газохимической продукции и 
технологий сжиженного природного газа (СПГ). На основе динамики основных экономических и финансовых 
показателей АО «Узбекнефтегаз» и финансовых результатов Шуртанского газохимического комплекса 
дана оценка эффективности использования ресурсов, изменений доходов, затрат и уровня рентабельности 
предприятий. Результаты исследования служат научно-практической основой для оценки устойчивого 
развития газоперерабатывающих предприятий с использованием интегральной экономической модели и 
совершенствования механизмов управления.

Ключевые слова: газопереработка, газохимический комплекс, устойчивое развитие, эффективность 
использования ресурсов, доходы, затраты, рентабельность, АО «Узбекнефтегаз», технологии СПГ.

K I R I S H
Mavzuga oid xorijiy va mahalliy adabiyotlarda, avvalo, gaz sanoatining energiya xavfsizligini ta’minlash, 

yuqori qo‘shilgan qiymatli mahsulotlar ishlab chiqarish hamda eksport salohiyatini oshirishdagi o‘rni turli 
jihatlarda ko‘rib chiqiladi [1; 4; 5]. Ayrim ishlarda qazib olish, quvur transporti va gazni qayta ishlash zanjiridagi 
texnologik yangilanishlar, energiya samaradorligi ko‘rsatkichlari hamda atrof-muhitga ta’siri bo‘yicha tahlillar 
berilgan bo‘lsa, boshqa tadqiqotlarda LNG bozorining kengayishi, gaz-kimyo loyihalari va regional integratsiya 

jarayonlari alohida o‘rganiladi [4; 5]. Gaz sanoatida korporativ boshqaruv, ESG (Environmental, Social, 
Governance) tamoyillarini joriy etish, barqaror rivojlanish strategiyalarini ishlab chiqish va amalga oshirish 
bo‘yicha tadqiqotlar qazib olish, qayta ishlash va gaz-kimyo korxonalari miqyosida olib borilgan. Biroq mavjud 
ishlarning katta qismi alohida kompaniyalar, loyihalar yoki texnologik yo‘nalishlar kesimida ma’lumot berish 
bilan cheklanadi; natijada gazni qayta ishlash korxonalarida resurslardan foydalanish samaradorligi, moliyaviy 
barqarorlik, rentabellik dinamikasi va barqaror rivojlanish holatini kompleks iqtisodiy tahlil asosida baholash 
masalasi yetarlicha yoritilmagan [2; 3; 5].

Taklif etilayotgan ushbu maqolaning o‘ziga xosligi shundaki, unda gazni qayta ishlash sanoatining global 
tendensiyalari, O‘zbekistondagi yirik gazni qayta ishlash korxonalari — “O‘zbekneftgaz” AJ va Sho‘rtan 
gaz-kimyo majmuasi misolida barqaror rivojlanish holati yaxlit yondashuv asosida ko‘rib chiqiladi [1–5]. 
“O‘zbekneftgaz” AJ va Sho‘rtan GKM rasmiy hisobotlaridan olingan ma’lumotlarga tayanilgan holda aktivlar, 
kapital, majburiyatlar, tushum, sof foyda va rentabellik dinamikasi tahlil qilinadi hamda dunyodagi yetakchi 
gazni qayta ishlash kompaniyalari bilan qiyosiy taqqoslash o‘tkaziladi [1; 2; 3]. Shu asosda gazni qayta ishlash 
korxonalarida barqaror va raqobatbardosh rivojlanishni ta’minlashga xizmat qiluvchi ustuvor yo‘nalishlar 
aniqlanadi.

M A V Z U G A  O I D  A D A B I Y O T L A R  S H A R H I
Global miqyosda gazni qayta ishlash va gaz-kimyo sanoati bo‘yicha olib borilgan tadqiqotlarda gazni 

chuqur qayta ishlash, LNG ishlab chiqarish va eksport salohiyati, gaz-kimyo klasterlarini rivojlantirish hamda 
resurslardan samarali foydalanish masalalari keng yoritilgan [1; 4]. BP Statistical Review of World Energy 
hisobotlarida gaz zaxiralari, qazib olish hajmlari, gazni qayta ishlash quvvatlari va LNG terminallari bo‘yicha 
batafsil statistik ma’lumotlar keltirilgan bo‘lib, ular gaz sanoatida strukturaviy o‘zgarishlar, bozor segmentlari 
va diversifikatsiya jarayonlarini tahlil qilish imkonini beradi. Xalqaro energetika agentligi (IEA) va OECD 
hisobotlarida esa gaz sanoatining barqaror rivojlanishi, energiya samaradorligini oshirish, past uglerodli 
texnologiyalarni joriy etish va investitsiya tendensiyalari bo‘yicha tavsiyalar berilgan. Mahalliy adabiyotlarda 
gaz sanoatining O‘zbekiston iqtisodiy rivojlanishidagi o‘rni, gaz-kimyo majmualari va eksport loyihalari bo‘yicha 
umumiy ma’lumotlar berilgan bo‘lsa-da, gazni qayta ishlash korxonalarida barqaror rivojlanish holatini integral 
ko‘rsatkichlar va dinamik tahlil asosida baholashga kam e’tibor qaratilgan [2; 3]. Shu bois mazkur maqola 
ushbu bo‘shliqni to‘ldirishga qaratilgan bo‘lib, korxona darajasidagi moliyaviy va ishlab chiqarish ko‘rsatkichlari 
asosida barqaror rivojlanish holatini tahlil qilishni maqsad qiladi [2; 3; 5].

T A D Q I Q O T  M E T O D O L O G I YA S I
Gazni qayta ishlash korxonalarida barqaror rivojlanish holatini baholash uchun statistik tahlil, qiyosiy 

taqqoslash va dinamik qatorlarni tahlil qilish usullaridan foydalanildi [2; 3]. Dunyodagi yetakchi gazni qayta 
ishlash kompaniyalari — Saudi Aramco, ADNOC Gas, QatarEnergy, Sinopec, PetroChina, Shell, ExxonMobil 
va TotalEnergies’ning 2024-yildagi yillik hisobotlari asosida daromad hajmi va asosiy faoliyat yo‘nalishlari 
bo‘yicha tahliliy jadval shakllantirildi. Gazni qayta ishlash va LNG bo‘yicha global tendensiyalar BP Statistical 
Review of World Energy kabi xalqaro energetika manbalari asosida umumlashtirildi. Sanoat tarmog‘ida barqaror 
rivojlanish va energiya samaradorligi bo‘yicha umumiy tendensiyalar IEA va OECD hisobotlari asosida tahlil 
qilindi.

“O‘zbekneftgaz” AJning 2019–2023-yillardagi balans va foyda-zarar hisobotlari, Sho‘rtan gaz-kimyo 
majmuasining 2021–2025-yillardagi moliyaviy hisobotlari asosida aktivlar, xususiy kapital, majburiyatlar, 
mahsulot sotishdan tushgan tushum, sof foyda hamda rentabellik ko‘rsatkichlari dinamikasi hisoblab chiqildi 
[2; 3]. Ushbu ko‘rsatkichlar bo‘yicha o‘sish sur’atlari, strukturaviy o‘zgarishlar va nisbatlar tahlil qilinib, korxona 
barqaror rivojlanishiga ta’sir etuvchi omillar — resurslardan foydalanish samaradorligi, xarajatlar tarkibi, 
bozordagi talab, texnologik modernizatsiya darajasi va boshqaruv mexanizmlarining sifati — kompleks ravishda 
baholandi [2; 3; 5].

T A H L I L  V A  N A T I J A L A R
2024-yil holatiga ko‘ra dunyoning yetakchi gazni qayta ishlash kompaniyalari daromadlari va asosiy 

faoliyat yo‘nalishlari tahlil qilinib, 1-jadvalda jamlangan (1-jadval).

1-jadval
Dunyodagi yetakchi gazni qayta ishlash kompaniyalari va ularning faoliyat yo‘nalishlari (2024-yil)

Kompaniya Mamlakat Daromad (mlrd AQSH 
dollari)

Asosiy yo‘nalishlari

Saudi Aramco Saudiya Arabistoni 480,4 Gazni qayta ishlash, neft-kimyo, LNG
ADNOC Gas BAA 24,4 Tabiiy gazni qayta ishlash va eksport
QatarEnergy Qatar 52,0 LNG, gaz-kimyo, gazni qayta ishlash

Sinopec Xitoy 430,8 Neft va gazni qayta ishlash, kimyo 
sanoati

PetroChina Xitoy 414,7 Gazni qayta ishlash, quvur transporti
Shell Buyuk Britaniya 284,3 LNG, gazni qayta ishlash, energiya

ExxonMobil AQSH 339,2 Gazni qayta ishlash va gaz-kimyo
TotalEnergies Fransiya 218,9 Gazni qayta ishlash va LNG

Tahlil natijalari ushbu kompaniyalar gazni chuqur qayta ishlash, gaz-kimyo mahsulotlari ishlab chiqarish 
hamda LNG texnologiyalarini rivojlantirish hisobiga barqaror faoliyat yuritayotganini ko‘rsatadi [1; 4]. Daromad 
hajmi bo‘yicha Saudi Aramco, Sinopec va PetroChina yetakchi o‘rinlarni egallab, gazni qayta ishlash quvvatlari 
va gaz-kimyo klasterlari bo‘yicha yirik investitsiya loyihalarini amalga oshirmoqda [1; 4; 5]. Ularning tajribasi 
gazni qayta ishlash korxonalarida resurslardan samarali foydalanish, texnologik modernizatsiya va raqamli 
boshqaruv tizimlarini joriy etish orqali barqaror rivojlanishni ta’minlashda muhim ahamiyatga ega [1; 5].

“O‘zbekneftgaz” AJ neft-gaz sanoatining yetakchi korxonasi sifatida mamlakatning yoqilg‘i-energetika 
xavfsizligini ta’minlashda muhim o‘rin egallaydi. Korxonaning 2019–2023-yillardagi asosiy iqtisodiy va 
moliyaviy ko‘rsatkichlari asosida aktivlar, xususiy kapital, majburiyatlar, mahsulot sotishdan tushgan tushum 
va sof foyda dinamikasi tahlil qilingan. Natijalar mahsulot sotishdan tushum va xususiy kapital hajmining 
o‘sish tendensiyasiga ega ekanini, bu esa korxona faoliyati miqyosining kengayishi va kapital bazasining 
mustahkamlanayotganini anglatishini ko‘rsatadi [2; 5]. Shu bilan birga, sof foyda ko‘rsatkichlarining 
o‘zgaruvchanligi, majburiyatlar darajasining qisqarishi va aktivlar hajmining pasayishi korxonaning barqaror 
rivojlanishini ta’minlashda resurslardan foydalanish samaradorligini oshirish hamda boshqaruv mexanizmlarini 
takomillashtirish zarurligini ko‘rsatadi [2; 5]. Sho‘rtan gaz-kimyo majmuasining 2021–2025-yillardagi moliyaviy 
faoliyati natijalarini baholash maqsadida daromad, xarajat, sof foyda hamda rentabellik ko‘rsatkichlari tahlil 
qilindi. Natijalar korxona daromadining 8,95 trln so‘mdan 11,80 trln so‘mga, sof foydaning esa 1,13 trln so‘mdan 
1,30 trln so‘mga oshganini ko‘rsatadi. Shu bilan birga, xarajatlarning izchil o‘sishi rentabellik darajasining 12,6 
foizdan 11,0 foizgacha pasayishiga olib kelgan bo‘lib, bu resurslardan foydalanish samaradorligini oshirish, 
texnologik yo‘qotishlarni kamaytirish va energiya tejamkor texnologiyalarni joriy etish zarurligini anglatadi [3; 5].

X U L O S A  V A  T A K L I F L A R
O‘tkazilgan tahlillar gazni qayta ishlash korxonalarida barqaror rivojlanish holatining iqtisodiy bahosi bir 

necha omillarga bog‘liqligini ko‘rsatadi [1–5]. Dunyodagi yetakchi kompaniyalar tajribasi gazni chuqur qayta 
ishlash, gaz-kimyo mahsulotlarini kengaytirish, LNG texnologiyalarini joriy etish hamda raqamli boshqaruv 
tizimlari orqali resurslardan samarali foydalanish tarmoqning uzoq muddatli barqaror rivojlanishini ta’minlashini 
tasdiqlaydi [1; 4; 5]. “O‘zbekneftgaz” AJ va Sho‘rtan gaz-kimyo majmuasi misolida daromad va sof foyda 
ko‘rsatkichlarining o‘sishi bilan birga rentabellik darajasining pasayishi kuzatilishi korxonalarda xarajatlar 
tarkibini optimallashtirish, energiya samaradorligini oshirish, texnologik yo‘qotishlarni kamaytirish va boshqaruv 
tizimlarini takomillashtirish zarurligini anglatadi [2; 3; 5]. Kelgusida gazni qayta ishlash korxonalarida barqaror 
rivojlanish holatini integral indekslar asosida baholovchi iqtisodiy modellardan foydalanish, vaqt gorizonti 
bo‘yicha differensiyalash algoritmlarini qo‘llash hamda qiymat zanjiri asosida tashkiliy-iqtisodiy yondashuvlarni 
joriy etish tarmoqning barqaror va raqobatbardosh rivojlanishini ta’minlashga xizmat qiladi.

Foydalanilgan adabiyotlar ro‘yxati:
1.	 Saudi Aramco, ADNOC Gas, QatarEnergy, Shell, ExxonMobil, PetroChina va boshqa yetakchi kompaniyalarning 

2024-yilgi yillik hisobotlari asosida tuzilgan tahliliy ma’lumotlar.
2.	 “O‘zbekneftgaz” AJning 2019–2023-yillardagi rasmiy moliyaviy hisobotlari.
3.	 “Sho‘rtan” gazkimyo majmuasi AJning 2021–2025-yillardagi moliyaviy hisobotlari.
4.	 BP Statistical Review of World Energy va boshqa xalqaro energetika manbalari: gazni qayta ishlash va LNG bo‘yicha 

global tendensiyalar.

5.	 IEA va OECD hisobotlari: gaz sanoatida barqaror rivojlanish, energiya samaradorligi va investitsiya tendensiyalari 
bo‘yicha tahliliy materiallar.

6.	 International Energy Agency (IEA). Gas Market Report, Q3 2025. IEA, Paris, 2025; OECD. Global Energy Review 
2025. OECD/IEA Joint Report, Paris, 2025.



2026. № 6

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Abdurahmon QurbonovAbdurahmon Qurbonov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




